
Shri Hetipungavastavah

ಶ್ರೀ ಹೇತಿಪುಂಗವಸ್ತವಃ

ಶ್ರೀವಾತ್ಸ್ಯವರದದೇಶಿಕೈರನುಗೃಹೀತಃ .
ವಂದೇಽಹಂ ವರದಾರ್ಯಂ ತಂ ವತ್ಸಾಭಿಜನಭೂಷಣಂ .

ಭಾಷ್ಯಾಮೃತಪ್ರದಾನಾದ್ಯಃ ಸಂಜೀವಯತಿಮಾಮಪಿ ..

ಜಯ ಹೇತೀಶ !ಲಕ್ಷ್ಮೀಶಬಾಹ್ವಲಂಕಾರಭೂತ !

ಜಯ ಪಂಚಾಯುಧೀಮುಖ್ಯ !ನಿರ್ದಗ್ಧಕಾಶೀಪುರ !

ಜಯ ವಿಷ್ಣುಹೃತ್ತತ್ವಸಂಜಾತಚಕ್ರಸ್ವರೂಪ !

ಜಯ ವಿಷ್ಣುಮೂರ್ತಿಷು ಸರ್ವಾಸು ವಿಖ್ಯಾತಚಿಹ್ನ !
ಜಯ ವಿಷ್ಣುದಾಸ್ಯದಾನಕ್ಷಮ ಶ್ರೀಷಡಕ್ಷರ !

ಜಯ ಸಂಸ್ಪರ್ಶನಿರ್ದಗ್ಧಸರ್ವಾಘವಾರಾನ್ನಿಧೇ !

ಜಯ ಗರ್ಭಸಂಸ್ಪರ್ಶಜಾತಕಾಷ್ಠಾಕುಮಾರ !

ಜಯ ವಿಪ್ರಚಿತ್ತ್ಯಾಸುರೀಕಲ್ಪನಾಕಲ್ಪಸೂರ್ಯ !

ಜಯ ತಾಪೇನಯಸ್ತ್ವಾಂ ವಹನ್ ಕರ್ಮಯೋಗ್ಯಃ !
ಜಯ ಹರಿಸ್ತ್ವಾಂ ದಧತ್ ಸವ್ಯಪಾಣೌ ಯುದ್ಧಯೋಗ್ಯಃ !
ಜಯ ದೇವಾಶ್ಚ ಮಸ್ತೇಷು ತ್ವಾಂ ದಧುರ್ದೇವಭೂತಾಃ !
ಜಯ ಭಾಸಾ ವಿರುಂಧನ್ ಭಾಸಾಂ ಪತಿಂ ರಾತ್ರಿಮಾಧಾಃ !
ಜಯ ಸರ್ವೈನಸಾಂ ತಾರಣಂಯದ್ವಿಚಿಹ್ನಂ ತವ !

ಜಯ ಕೃಷ್ಣಾರ್ಜುನಾಭೀಷ್ಟವಿಪ್ರಕ್ರಿಯಾತೇಜಸಾ !

ಜಯಯಸ್ಯ ಮೂರ್ತಿರ್ಭವಚ್ಚಿಹ್ನಿತಾ ತಸ್ಯ ಮುಕ್ತಿಃ !
ಜಯಯೇಽನಂಕಿತಾಸ್ತೇ ಬಧ್ಯಮಾನಾಃ ಪಾಶಹಸ್ತೈಃ !
ಜಯ ಸಂಸ್ಕಾರಮುಖ್ಯಾರ್ಯ ಪಾಶ್ಚಾತ್ಯದುಗ್ಧಾಭಿಷೇಕ !

ಜಯ ಶಂಖಾಸಿಕೌಮೋದಕೀಶಾರ್ಙ್ಗಸುಭ್ರಾತೃಭಾವ !

ಜಯಮಾಲೇಸ್ಸುಮಾಲೇಶ್ಚ ನಕ್ರಸ್ಯ ಕೃತ್ತಾಸ್ಯಕಂಠ !

ಜಯ ರಕ್ಷೋಸುರಾಣಾಂ ತನೂಪಾತ್ತರಕ್ತಾರ್ದ್ರಮಾಲ !

ಜಯ ವಿದ್ರಾವಿತೋ ದ್ವೇಷಕೃತ್ಪೌಂಡ್ರಕಸ್ತೇಜಸಾ ತೇ !

ಜಯ ವಿದ್ವೇಷಿಣೀ ದಾಹಮಾಸಾದಿತಾ ಕೋಟ್ಟವೀ ಸಾ !

ಜಯ ಹರಿಸ್ತ್ವಂಬರೀಷಂ ಹಿ ರಕ್ಷನ್ ಭವಂತಂ ವ್ಯಧಾತ್ !

ಶ್ರೀ ಹೇತಿಪುಂಗವಸ್ತವಃ

ಜಯ ದುರ್ವಾಸಸಂ ತ್ವಂ ಪರಾಜಿಗ್ಯಿಷೇ ತಸ್ಯ ಹೇತೋಃ !
ಜಯ ವೇದಾಶ್ಚ ದೈವಂ ಪರಂ ಮನ್ವತೇ ತ್ವಾಂ ವಹಂತಂ !

ಜಯ ಹೇತಿಷು ಸತ್ಸ್ವೇವ ಹಂತಾ ರಿಪೂಣಾಂ ತ್ವಮೇವ !

ಜಯ ದೇವ ಹೇತಿಚಿಹ್ನೇಷು ಸರ್ವೇಷು ಮುಖ್ಯೋ ಭವಾನ್ !

ಜಯ ವಿಷ್ಣುಭಕ್ತೇಷು ದಾಸ್ಯಪ್ರದಾನಂ ತ್ವಯೈವಾಂಕನಂ !

ಜಯ ಲೀಲಾವಿಹಾರೇ ಚೋತ್ಸವೇ ಚರಸ್ಯಗ್ರಣೀಸ್ತ್ವಂ !

ಜಯ ದೈವಾಸುರೇ ಸಂಗರೇ ರಕ್ತಭುಙ್ನಿರ್ಭಯಸ್ತ್ವಂ !

ಜಯ ದರ್ಶಯಾತ್ಮಭಾಸಾ ವಿರೋಧೀನ್ಯಘಾನಿ ತ್ವಂ ನುದ !

ಜಯ ದೇಹಿ ವಿಷ್ಣುಲೋಕಮೇವಂವಿಧೇ ಭಕ್ತಿಹೀನೇ !

ಸುದರ್ಶನಸ್ತೋತ್ರಮಿದಂ ವರದಾರ್ಯೇಣ ನಿರ್ಮಿತಂ .

ಪಠನ್ ಸಿಧ್ಯತಿ ವೈ ಸದ್ಯೋ ನ ಭಯಂ ತಸ್ಯ ಹಿ ಕ್ವಚಿತ್ ..

.. ಶ್ರೀ ಹೇತಿಪುಂಗವಸ್ತವಃ ಸಮಾಪ್ತಃ ..
ಶ್ರೀಮತೇ ವಾತ್ಸ್ಯವರದಾರ್ಯ ಮಹಾದೇಶಿಕಾಯ ನಮಃ .

